
ADRIÁN J. MÁRQUEZ CARAMÉS,  SECRETARIO DO CONCELLO DE BETANZOS (A CORUÑA)

CERTIFICA:

Que  a  Sra.  Alcaldesa  do  Concello  de  Betanzos,  en  data  30/04/2024  19:02:00,  adoptou  o  seguinte
DECRETO:

<< ASUNTO: Aprobación do expediente de contratación  "CONCERTACIÓN DUNHA OPERACIÓN DE 
PRÉSTAMO PARA FINANCIAMENTO DE INVESTIMENTOS"
EXPEDIENTE:  2024/G003/000792  _ 2024/C006/000006

ANTECEDENTES

PRIMEIRO. No Pleno da Corporación en sesión celebrada o día 2 de abril de 2024,
aprobouse inicialmente o Orzamento Xeral do Concello de Betanzos para 2024. 

No devandito  expediente  do  orzamento  figura  no  capítulo  9  unha  operación  de
préstamo por importe de 1.579.237,71 € para o financiamento de investimentos do
capítulo 6 que se sinalan na documentación do expediente de contratación.

SEGUNDO. Consta a providencia do concelleiro delegado para a CONCERTACIÓN DUNHA
OPERACIÓN  DE  PRÉSTAMO  PARA  FINANCIAMENTO  DE  INVESTIMENTOS,  co  CVD:
vJykM4PgUfS6Vgy1/hsy

TERCEIRO. Consta no expediente o informe de intervención para a concertación do préstamos
co  CVD:  OiMpE46vKh1MUXTced+Q,  tamén  consta  o  informe  sobre  o  volume  de
endebedamento  co  CVD:  jiphsZgLga5P1vWyMpOU  e  o  cálculo  de  aforro  neto,  co  CVD:
bMYbboI5h/xzrG2Ebo/t

CUARTO.  Foi elaborado polo Tesoureiro do Concello o prego de condicións para a
concertación  de  operación  de  préstamo,  e  foron  emitidos  os  informes  pola
Intervención  e  a  Tesourería  municipal,  ao  obxecto  de  proceder  á  contratación
referida.

QUINTO. Consta o informe de secretaría co CVD: H17U0OCwUhCRI7ZxyyHz 

LEXISLACIÓN APLICABLE

A Lexislación máis destacada do asunto é a seguinte: 
— A Lei 5/1997, de 22 de xullo, de Administración Local de Galicia.
— Os  artigos  48  e  seguintes  do  texto  refundido  da  Lei  Reguladora  das
Facendas Locais aprobado por Real Decreto Lexislativo 2/2004, de 5 de marzo.
— A resolución de 4 de xullo de 2007 da Secretaría Xeral do Tesouro e Política
Financeira pola que se define o principio de prudencia financeira aplicable ás
operacións  de  endebedamento  e  derivados  das  comunidades  autónomas  e
entidades locais.
 — A  resolución  de  6  de  abril  de  2024  da  Secretaría  Xeral  do  Tesouro  e
Financiación Internacional pola que se actualiza o anexo 1 da Resolución de 4
de xullo de 2017 da Secretaría Xeral do Tesouro e Política Finaceira.
— Os artigos 21.1 f), 22.2 m) e 47.2 l) da Lei 7/1985, de 2 de abril, Reguladora
das Bases do Réxime Local.

CONSIDERACIÓNS
PRIMEIRA.  A concertación de operacións de crédito está regulada nos artigos 48 a 55 do
Texto  Refundido  da  Lei  Reguladora  das  Facendas  Locais  aprobado  polo  Real  Decreto
Lexislativo 2/2004, de 5 de marzo.

Así, as entidades locais, os seus organismos autónomos e os entes e sociedades mercantís
dependentes poderán concertar operacións de crédito en todas as súas modalidades, tanto a
curto como a longo prazo, así como operacións financeiras de cobertura e xestión do risco do
tipo de interese e do tipo de cambio,  previo  informe da Intervención no que se analizará,
especialmente, a capacidade da entidade local para facer fronte, no tempo, ás obrigacións que
daquelas se deriven para esta.
Igualmente dita concertación deberá cumprir a regularidade procedimental establecida en canto
á determinación do órgano competente para a súa aprobación, e respecto dos requisitos de
orzamento, liquidación, volume de débeda e prudencia financeira fixados na normativa.

SEGUNDA.  A tenor do establecido no apartado 2 do artigo 52 do Texto Refundido da Lei
Reguladora das Facendas Locais  aprobado polo  Real  Decreto  Lexislativo  2/2004,  de 5 de
marzo,  corresponde  á  Presidencia  da  Corporación  concertar  as  operacións  a  longo  prazo
previstas no Orzamento, cuxo importe acumulado, dentro de cada exercicio económico, non
supere o 10 % dos recursos de carácter ordinario previstos no devandito Orzamento. Unha vez
superados ditos limites a competencia corresponderá ao Pleno.

O referido préstamo está incluído no Orzamento Municipal de 2024, pendente de aprobación
definitiva á data de sinatura deste informe.

Sen prexuízo do establecido no artigo 53 do Texto Refundido da Lei Reguladora das Facendas
Locais, aprobado polo Real Decreto Lexislativo 2/2004, de 5 de marzo, será de aplicación á
formalización  de  novas  operacións  de  crédito  a  longo  prazo,  para  o  financiamento  de
investimento, o límites respecto do signo do aforro neto da liquidación do exercicio anterior e o
volume  de  débeda  viva  establecidos  na  Disposición  Final  31ª  da  Lei  17/2012,  de  27  de
decembro, de Orzamentos Xerais do Estado para o ano 2013, con vixencia indefinida.

TERCEIRA.  O  procedemento  para  levar  a  tramitación  deste  expediente  é  o  reflectido  no
informe de secretaría que consta no expediente.

CUARTA.  De  acordo  co  informe  de  intervención  que  consta  no  expediente  cómpre
destacar o seguinte:

Requisitos e límites para a concertación de Operacións de Crédito: 

Os artigos 50 e 53 do Real decreto 2/2004, de 5 de marzo, polo que se desenvolve o Texto
Refundido da Lei de Facendas Locais (TRLRFL) esixen para a concertación de calquera das
modalidades  de  crédito  previstas  no  mencionado  decreto,  que  as  Corporacións  Locais
dispoñan:

    • Dun orzamento aprobado para exercicio en curso.
    • Dun aforro neto non negativo.

En canto a esixencia dun aforro neto adecuado, faise constar que o artigo 53.1 do Real decreto
2/2004, do 5 de marzo, entende por tal a diferenza entre os dereitos liquidados polos Capítulos
I a V (ambos inclusive) do Estado de Ingresos, e das obrigas recoñecidas polos Capítulos I, II e
IV do Estado de Gastos, minorada no importe dunha anualidade teórica de amortización, que

Concello de Betanzos

se determinará en termos constantes, incluíndo os intereses e a cota anual de amortización da
operación proxectada e de cada un dos préstamos e empréstitos propios e avalados a terceiros
pendentes de reembolso.

CUARTO: Órgano competente para a contratación da Operación de Crédito. 

O  artigo  52.2  do  Real  decreto  2/2004,  do  5  de  marzo,  atribúe  ao  Presidente  da
Corporación a competencia para a concertación de operacións de crédito a longo prazo
previstas no Orzamento, das que, o seu importe acumulado, dentro de cada exercicio
económico  non  supere  o  10  %  dos  recursos  de  carácter  ordinario  previstos  no
mencionado Orzamento. No caso contrario a competencia é do Pleno.

QUINTO:  Autorizacións  preceptivas:  A  Disposición  adicional  Décimocuarta  do  Real
decreto-lei 20/2011, do 30 de decembro, de medidas urxentes en materia orzamentaria,
tributaria  e  financeira  para  a  corrección  do  déficit  público  establece:  “As  Entidades
Locais  e  as  súas  entidades  dependentes  clasificadas  no  sector  Administracións
Públicas, de acordo coa definición e delimitación do Sistema Europeo de Contas, que
liquiden o exercicio inmediato anterior con aforro neto positivo, calculado na forma que
establece o artigo 53 do Texto  Refundido da Lei  Reguladora das Facendas Locais,
aprobado por Real Decreto Lexislativo 2/2004, de 5 de marzo, poderán concertar novas
operacións de crédito a longo prazo para o financiamento de investimentos, cando o
volume  total  do  capital  vivo  non  exceda  do  75  por  cento  dos  ingresos  correntes
liquidados  ou  percibidos  segundo  as  cifras  deducidas  dos  estados  contables
consolidados, con suxeición, se é o caso, ao Texto Refundido da Lei Reguladora das
Facendas  Locais  e  á  Normativa  de  Estabilidade  Presupostaria.

As Entidades Locais que teñan un volume de endebedamento que, excedendo ao citado
no parágrafo anterior, non supere ao establecido no artigo 53 do Texto Refundido da Lei
Reguladora das Facendas Locais, aprobado por Real Decreto Lexislativo 2/2004, do 5
de marzo, poderán concertar operacións de endebedamento logo de autorización do
órgano  competente  que  teña  atribuída  a  tutela  financeira  das  entidades  locais.  As
entidades que presenten aforro neto negativo ou un volume de endebedamento vivo
superior ao recollido no artigo 53 do Texto Refundido da Lei Reguladora das Facendas
Locais,  aprobado por Real Decreto Lexislativo 2/2004, do 5 de marzo,  non poderán
concertar  operacións  de  crédito  a  longo  prazo.

Para a determinación dos ingresos correntes a computar no cálculo do aforro neto e do
nivel de endebedamento, deducirase o importe dos ingresos afectados a operacións de
capital e calquera outros ingresos extraordinarios aplicados aos capítulos 1 a 5 que, pola
súa  afectación  legal  e/ou  carácter  non  recorrente,  non  teñen  a  consideración  de
ingresos  ordinarios.

Para os efectos do cálculo do capital vivo, consideraranse todas as operacións vixentes
a 31 de decembro do ano anterior, incluído o risco deducido de avais, incrementado, no
seu  caso,  nos  saldos  de  operacións  formalizadas  non  dispostos  e  no  importe  da
operación proxectada. Nese importe non se incluirán os saldos que deban reintegrar as
Entidades Locais derivados das liquidacións definitivas da participación en tributos do
Estado. 

As Entidades Locais poñerán a disposición das entidades financeiras que participen nos
seus  procedementos  para  a  concertación  de  operacións  de  crédito,  o  informe  da
Intervención  local  regulado  no  apartado  2  do  artigo  52  do  Texto  Refundido  da  Lei

reguladora  das  Facendas  Locais,  no  que  se  incluirán  os  cálculos  que  acrediten  o
cumprimento dos límites citados nos parágrafos anteriores e calquera outros axustes
que afecten á medición da capacidade de pagamento, así como o cumprimento, nos
casos que resulte de aplicación, da autorización preceptiva regulada no artigo 53.5 da
citada norma e no artigo 20 da Lei Orgánica 2/2012, do 27 de abril,  de Estabilidade
Presupostaria e Sostibilidade Financeira, podendo as entidades financeiras, se é o caso,
modificar ou retirar as súas ofertas, unha vez coñecido o contido do informe. “

En base ao anteriormente exposto, e en canto á concertación da operación obxecto de
informe, fanse as seguintes PRECISIÓNS:

PRIMEIRA. En canto aos requisitos e límites para a concertación desta Operación, faise
constar:

a) En canto ao primeiro dos requisitos, o Orzamento para o exercicio 2024 foi aprobado
inicialmente na sesión plenaria de data 2 de abril  de 2024, estando pendente a súa
aprobación  definitiva.  De  acordo  co  exposto  a  formalización  do  préstamos  debería
quedar condicionada á entrada en vigor do orzamento do 2024.

O préstamo incluído no Orzamento municipal para o exercicio 2024 ascende o importe
de 1.579.231,71€ polo que a competencia para concertar a operación corresponde á
Alcaldía, ou a Xunta de goberno local por delegación desta.

    • Que a última Liquidación do Orzamento Xeral do Concello corresponde ao exercicio
2023, da que se deduce un aforro Neto Positivo conforme Certificado de Intervención.

En virtude deste aforro neto positivo se deriva que a capacidade económica da Entidade
Local resulta suficiente para asumir o novo compromiso de pagamento que supón a
formalización  dunha  nova  operación  tal  como  a  proxectada  que  se  analiza  neste
informe.

SEGUNDA.  Con  relación  á  competencia  para  a  contratación  desta  Operación  de
Crédito, tendo en conta que a operación está prevista no Orzamento municipal pendente
da súa aprobación definitiva e entrada en vigor, e que o seu importe acumulado, dentro
de cada exercicio económico non supera o 10 % dos recursos de carácter ordinario
previstos  no  mencionado  Orzamento,  a  competencia  para  realizar  a  concertación
corresponde á Alcaldía ou a Xunta de goberno local por delegación desta.

TERCEIRA. Dado que do último Orzamento liquidado correspondente ao exercicio 2023
dedúcese un aforro neto positivo e que do volume total de capital vivo das operacións de
crédito  vixentes  a  corto  e  longo  prazo  non  excede do  75% dos  ingresos  correntes
liquidados  ou  devengados  no  exercicio  inmediatamente  anterior,  non  é  precisa
autorización algunha para a concertación da presente operación.

No expediente xúntanse informes de Intervención con respecto ao cálculo do aforro neto
e o volume de endebedamento.

CUARTA. A carga financeira anual comprensiva de amortización e intereses, derivada
deste  contrato  de  operación  de  crédito  ten  a  consideración  de  gasto  plurianual,  de
conformidade co disposto no artigo 174.2 del Real Decreto 2/2004, de 5 de marzo.

QUINTA. A Corporación estará obrigada a consignar, en cada un dos orzamentos da
súa  vixencia,  os  créditos  orzamentarios  suficientes  para  facer  fronte  ás  obrigas
derivadas do mencionado contrato. 
Deberanse ter en conta as consideracións expostas o respecto na “precisión primeira”
do presente informe.

SEXTA. O artigo 48. bis do Real decreto 2/2004, do 5 de marzo, polo que se desenvolve
o  Texto  Refundido  da  Lei  de  Facendas  Locais  sinala  que  todas  as  operacións  de
endebedamento das Corporacións Locais están suxeitas ao principio de prudencia de
financeira. Neste senso a Resolución de 04 de xullo de 2017 da Secretaria Xeral do
Tesouro e Política  Financeira  define o principio de prudencia  financeira  aplicable  as
operacións de endebedamento e derivados das comunidades autónomas e entidades
locais.  Neste  punto  me  remito  ao  informe  da  Tesourería  municipal  obrante  no
expediente. 

SÉPTIMA. No apartado sétimo do anexo terceiro da Resolución de 4 de xullo de 2017,
se establece que os intereses de demora non poderán superar o tipo de interese da
operación mais un recargo do 2% anual.

OITAVA.  As  ofertas  que  se  presenten  deberán  acollerse,  ademais  do  exposto  nos
informes que obran no expediente, ao resto de previsións descritas na Resolución de 4
de xullo de 2017 da Secretaría Xeral  do Tesouro e Política Financeira así  como as
Resolucións da Dirección Xeral do Tesouro e Política Financeira que resulten aplicables.

Considerando o indicado, RESOLVO:

PRIMEIRO. Avocar a competencia delegada na Xunta de Goberno Local para este
asunto concreto.

SEGUNDO. Aprobar  o  expediente  de  contratación para  a  concertación  dunha
operación de préstamo para investimentos contemplados no Orzamento Xeral do
Concello de Betanzos para 2024, así como dispoñer a apertura do procedemento de
licitación entre entidades financeiras inscritas no Rexistro Oficial de Entidades de
Crédito do Banco de España.

TERCEIRO.  Aprobar o prego de condicións para a concertación de operación de
préstamo contemplados no Orzamento Xeral do Concello de Betanzos para 2024
que figura no expediente.

CUARTO.  Publicar a licitación na Plataforma de contratos do Estado, concedendo
un prazo de 15 días naturais para a presentación de ofertas. 

QUINTO. Dar traslado da presente resolución aos distintos servizos administrativos
da Corporación e dar  conta ao Pleno da Corporación na primeira sesión que se
realice en cumprimento do disposto no artigo 42 do Real decreto 2568/1986, do 28
de novembro, polo que se aproba o regulamento de organización, funcionamento e
réxime xurídico das entidades locais.

Betanzos, na data que figura na marxe

A alcaldesa-presidenta     O secretario  (Asinado aos efectos do art.3.2 do RD
128/18, do 16 marzo)

María Barral varela Adrián J. Márquez Caramés. >>

E para que conste aos efectos oportunos, expido a presente de orde e co visto e prace do Sr.
Alcalde, en Betanzos, a xoves 2 de maio de 2024.

V e Pr.
A  Alcaldesa

María Barral Varela

sede electrónica municipal, a integridade do documento (Artigo 18.1.b da Lei 11/2007, de 22 de xuño, de acceso electrónico dos cidadáns aos Servizos Públicos).

